
内容简介

我国各类高校开设的大学语文课程近年越来越受到社会各方面的重视，这与我国新时期
改革开放、除旧布新、与时俱进的大好形势是分不开的。国家需要有更多熟练地掌握母
语与本国优秀文化的人才，既能把工作做得更好，也可有机会与越来越多喜爱中国文化
的外国朋友互相交流，扩大国际政治经济、科学技术以及文化艺术的交往与合作。同时
，我们的母语和本土文化研究本身，也将随着大学语文教学的发展而拥有更为坚实可靠
的基础。

在线试读部分章节

项羽本纪（节选）
司马迁
  项王军壁垓下，兵少食尽，汉军及诸侯兵围之数重。夜闻汉军四面皆楚歌，项王乃大
惊日：“汉皆已得楚乎？是何楚人之多也！”项王则夜起，饮帐中。有美人名虞，常幸
从；骏马名骓，常骑之。于是项王乃悲歌惋慨，自为诗曰：“力拔山兮气盖世，时不利
兮骓不逝。骓不逝兮可奈何，虞兮虞兮奈若何！”歌数阕，美人和之，项王泣数行下，
左右皆泣，莫能仰视。
  于是项王乃上马骑。麾下壮士骑从者八百余人，直夜溃围南出，驰走。平明，汉军乃
觉之，令骑将灌婴以五千骑追之。项王渡淮，骑能属者百余人耳。项王至阴陵，迷失道
，问一田父，田父绐日：“左。”左，乃陷大泽中。以故汉追及之。项王乃复引兵而东
，至东城。乃有二十八骑。汉骑追者数千人。项王自度不得脱，谓其骑曰：“吾起兵至
今八岁矣，身七十余战，所当者破，所击者服，未尝败北，遂霸有天下。然今卒困于此
，此天之亡我，非战之罪也。今日固决死，愿为诸君快战，必三胜之，为诸君溃围、斩
将、刈旗，令诸君知天亡我，非战之罪也。”乃分其骑以为四队，四向。汉军围之数重
。项王谓其骑日：“吾为公取彼一将。”令四面骑驰下，期山东为三处。于是项王大呼
驰下，汉军皆披靡，遂斩汉一将。是时赤泉侯为骑将，追项王，项王瞋目而叱之，赤泉
侯人马俱惊，辟易数里。与其骑会为三处。汉军不知项王所在。乃分军为三，复围之。



项王乃驰，复斩汉一都尉，杀数十百人。复聚其骑，亡其两骑耳。乃谓其骑曰：“何如
？”骑皆伏曰：“如大王言。”
⋯⋯

